
Annotatsiya: Ushbu maqola budjet-soliq tizimini rivojlantirishning muhim yo‘nalishlaridan biri mahalliy budjetlarning moli-
yaviy mustaqilligini kuchaytirish, xususanб daromadlar manbayini oshirishga bag‘ishlangan. Unda mahalliy budjet daro-
madlarini oshirish, moliyaviy mustaqilligini ta’minlash ustuvor vazifa ekanligi ta’kidlangan. Mahalliy budjetlarning daromad 
bazasi bo‘yicha mavjud vaziyat tahlil qilingan va daromad bazasini kengaytirish bo‘yicha xulosa va takliflar shakllantirilgan.

Kalit so‘zlar: mahalliy budjet, daromad, xarajat, moliyaviy mustaqillik, soliq.
Аннотация: Данная статья посвящена укреплению финансовой самостоятельности местных бюджетов, в част-
ности увеличению источника доходов, одному из важных направлений развития бюджетно-налоговой системы. 
Подчеркивается, что увеличение доходов местных бюджетов и обеспечение финансовой независимости является 
приоритетной задачей. Проанализировано текущее состояние доходной базы местных бюджетов и сформулиро-
ваны выводы и предложения по расширению доходной базы.

Ключевые слова: местный бюджет, доходы, расходы, финансовая самостоятельность, налог.
Abstract: This article is devoted to strengthening the financial independence of local budgets, in particular, to increasing 
the source of income, one of the important directions in the development of the budget and tax system. It is emphasized 
that increasing the revenues of local budgets and ensuring financial independence is a priority. Analyzed the current state 
of the revenue base of local budgets and formulated conclusions and proposals for expanding the revenue base.

Key words: local budget, income, expenses, financial independence, tax.
 

 Har qanday iqtisodiy holatga qaramay davlat o‘z mavjud bo‘lishining eng muhim omili uning o‘z oldida 
turgan vazifalarini bajarish uchun yetarli bo‘lgan moliyaviy mablag‘ga ega bo‘lishidadir. Bu masalada davlat budjet 
tizimining muhim bo‘g‘ini bo‘lgan mahalliy budjetlar daromadlarini shakllanishining o‘ziga xos jihatlari mavjud. Bu 
o‘ziga xoslik mahalliy budjetlarning o‘z hududlari doirasida amalga oshiradigan vazifalaridan kelib chiqadi.

Mahalliy budjetlarning iqtisodiy tomondan mustaqil faoliyat olib borishlari ularning o‘z daromadlar manbayi 
mavjudligi bilan xarakterlanadi. Mahalliy budjetlar o‘z hududida turli yo‘nalishdagi vazifalarini hal qilish uchun 

yetarli bo‘lgan moliyaviy mablag‘ga ega bo‘lishlari kerak.
Mahalliy budjetlarni mustahkamlashning muhim va asosiy omillari hududlarning iqtisodiy imkoniyatlarini 

oshirish, mintaqalarning ijtimoiy-iqtisodiy taraqqiyot dasturlarini ishlab chiqish va tatbiq etish, hududlarni kom-
pleks rivojlantirish, xususiy sektorni kengaytirish, mintaqalarga xorijiy investitsiyalar jalb qilish ko‘lamini kengay-
tirish kabilardir.

Davlat tomonidan joylardagi davlat boshqaruv organlarining mahalliy budjetlarni shakllantirishdagi vakolat-
larini, ularning mahalliy budjetlarning daromadlar bazasini kengaytirish va zahiralarini aniqlashdan manfaatdor-
ligi va javobgarligini oshirish, shuningdek, shaffoflik va budjet jarayoni ustidan jamoatchilik nazoratini kuchayti-
rish, budjetdan moliyalashtirish mexanizmini takomillashtirish va budjet intizomini mustahkamlash hamda davlat 
budjeti barqarorligini ta’minlashga qaratilgan amaliy chora-tadbirlar qabul qilindi.

Shu bilan birga, amaldagi davlat moliyasi tizimi zamonaviy talablarga javob bermaydi va olib borilayotgan 
budjet siyosatiga, o‘rta muddatli davrda qabul qilingan davlat dasturlari bilan bog‘liq budjet xarajatlariga obyektiv va 
ishonchli baho berishga imkon bermaydi, budjetni rejalashtirishning xalqaro e’tirof etilgan usullari kam joriy etiladi.

Mahalliy hokimiyat organlari uchun moliyaviy barqarorlik moliyaviy muammolarni aniqlash va hal qilishda 
qanday qilib yondashishni taklif qiladi.

Mahalliy budjetlarning daromad bazasini mustahkamlash maqsadida tartibga soluvchi daromadlar tarkibi 
va meyorlari bo‘yicha ushbu yondoshuvlar tahlili asosida O‘zbekiston Respublikasi budjet amaliyotida quyidagi-
larga alohida etibor berish lozim, deb hisoblaymiz:

● tartibga soluvchi daromadlar taqsimotida hududlarning iqtisodiy salohiyati va mahalliy budjetlar bo‘g‘ini 
zimmasidagi budjet majburiyatlarining ortib borayotganligi omili albatta hisobga olinmog‘i kerak;

● tartibga soluvchi daromadlar tarkibida qatiy meyor sifatida va 100%li miqdorda mahalliy budjetlar zimma-
sida qoldirilishi rejalashtirilayotgan soliqlar bo‘yicha tadbir ularni biriktirilgan daromad tarkibida rejalasht-
irish uchun asos bo‘lmasligi kerak, chunki bunda umumdavlat soliqlarining moliyaviy tabiati va ularning 
doimiy xususiyatga ega emasligi yo‘l qo‘ymaydi;

● tartibga soluvchi daromadlar meyorlarini qo‘llashda mahalliy budjetlarni rag‘batlantirish vositasidagi iqti-
sodiy manfaatdorlik tamoyili ham to‘liq hisobga olinishi lozim.

Mahalliy hokimiyat organlarini soliqlar bo‘yicha yig‘imlarni ko‘paytirish va mos ravishda subvensiyalarni va 
yuqori budjetdan olinadigan boshqa shakllardagi moliyaviy yordamlarni qisqartirishda faolligini va manfaatdor-
ligini oshirish maqsadlarida, rejalashtirilgandan ortiq yig‘ilgan soliqlarni taqsimlashni aniq va tushunarli mex-
anizmi zarurdir. Bu mahalliy budjetga rejalashtirilgan ko‘rsatkichlardan ortiq yig‘ilgan soliqlar ulushini aniqlash 
va qonuniy tasdiqlashni taxmin qiladi. Hozirgi vaqtda ushbu soliqlarni taqsimlash respublika yoki mahalliy 
budjetlarning joriy ehtiyojlaridan kelib chiqadigan mutlaqo tushunarsiz usulda amalga oshiriladi. Tartibga solu-
vchi soliqlardan ajratmalarning 60 % miqdorida umumiy meyorlarida rag‘batlantiruvchi samarani kuchaytirish 
maqsadida, rejadan ortiq tushumlar uchun ham mahalliy budjetlarning qo‘shimcha manfaatdorligini hisobga 
oluvchi meyorlarni belgilash kerak bo‘ladi. Rejalashtirilgan va rejadan ortiq tushumlar uchun malum bir davrga 
belgilangan yagona barqaror meyorlarni joriy qilishda mahalliy budjetlarni daromadini barqarorligini va mahalliy 
hokimiyat organlarini manfaatdorlik omilini hisobga olgan holda soliq solinadigan bazani kengaytirish, soliq 
bo‘yicha tushumlarni ularni yig‘ishni yaxshilash hisobiga oshirish bilan qoplanishi mumkin. Ushbu omilni malum 
bir vaqtdagi bilan amalga oshirish mumkin bo‘ladi, chunki, agar, soliqlarni yig‘ishni yaxshilash darhol natija 
bersa, mintaqaning soliq salohiyatini kengaytirish bo‘yicha choralar soliqlar bo‘yicha tushumlarni ma’lum bir 
vaqt o‘tgandan keyin (1-2-yil) ko‘paytirish imkonini beradi. Yuqorida bayon qilinganlarni umumlashtirilgan holda 
tartibga soluvchi soliqlarni taqsimlash bo‘yicha taklif qilingan mexanizmning maqsadga muvofiqligi va samara-
dorligini tasdiqlovchi quyidagi dalillarni keltirish mumkin.

Mahalliy budjetlarga tartibga soluvchi soliqlardan ajratmalarning yagona me’yorlari quyidagilarni taminlaydi:
● budjetning mukammalligini;
● mahalliy budjetlarning daromad bazasini shakllantirishning barqarorligini;
● mahalliy budjetlarni istiqbollarini belgilashning yaxshilanishini;
● soliq tushumlarini ko‘paytirish, budjet boqimandalarini qisqartirish va mintaqa hududida soliq salohiyatini 

kengaytirishga manfaatdorlik;
● budjet parametrlarini ishlab chiqishda kelishish amaliyotini qisqartirish.
Ma’lum bir davrga tasdiqlangan yagona me’yor asosida rejadan ortiq soliq tushumlarini taqsimlash quyi-

dagilarga imkon beradi:
● rejalashtirilgandan ortiq soliqlarni yig‘ishga qiziqishni oshirishga;
● respublika va mahalliy budjetlarni daromad bazasini mustahkamlashga va mos ravishda subvensiyalar 

hajmini qisqartirishga.
Ma’lum bir davrda barqaror bo‘lgan tartibga soluvchi soliqlardan ajratmalarning yagona meyorlari, moliyaviy 

yordamni taqsimlashda, vertikal va gorizontal disbalansni tenglashtirish hisobga olingan holda moliyaviy yor-
damning eng qulay shakllarini tanlash va asoslashga yondoshishlarni isloh qilish nuqtayi nazaridan muhimdir. 
Malumki, respublika budjetidan mahalliy budjetlarga ajratiladigan budjet transfert va uning alohida hudud ijti-
moiy-iqtisodiy taraqqiyoti masadlarida tushgan soliq va daromadlarni qayta taqsimlash va ishlatish yuzasidan 
iqtisodiy munosabatlarni ifodalaydi. Mahalliy hudud iqtisodiyotining qaror topishi va uning moliyaviy mustaqillikka 

Sega bo‘lishi uchun budjetni mustaqil shakllantirish huquqigina emas, balki uni boshqarish huquqi ham zarur.

Mahalliy hudud iqtisodiyotini soliq mexanizmi asosida tartibga solish bo‘yicha:
● birinchidan, hududiy o‘z-o‘zini moliyaviy boshqarishda soliqlarni meyoriy tartibga solish;
● ikkinchidan, ko‘p ukladli iqtisodiyot asoslarini shakllantirishda soliqlar iqtisodiy kategoriya sifatida qaralishi;
● uchinchidan, mustaqil hududiy iqtisodiyotda iqtisodiy islohotlar tizimi;
● to‘rtinchidan, hududiy iqtisodiyotda mahalliy hokimiyat organlari mas’uliyati muhim omil sanaladi.
Respublika budjeti orqali mablag‘larni qayta taqsimlanishining amaldagi tartibi, aholi jon boshi sonini 

hisobga olib, ushbu daromadning tabaqalanishi nima sababli yuzaga kelganligidan qatiy nazar mahalliy bud-
jetlar daromadlarini tenglashtirishga qaratilgandir. Ammo, respublika va mahalliy budjetlar o‘rtasida soliqlarni 
taqsimlash mexanizmida soliqlarni hududlararo eksportini hisobga olmaslik soliq va budjet tizimlarini amal 
qilish samaradorligini pasaytiradi, O‘zbekiston Respublikasi hududida yagona iqtisodiy muhitni shakllantirishga 
to‘sqinlik qiladi. Soliq tizimi va budjet tuzilishini shakllantirishning eng asosiy muammolaridan biri bo‘lib bir 
xil darajadagi iqtisodiy subyektlar budjetlari o‘rtasida soliqni taqsimlashga bir tomonlama yondoshuvni tamin-
lash hisoblanadi. Mahalliy budjetlar o‘rtasida soliqni taqsimlashga yagona yondoshuv soliqlarning teng bazasi 
mahalliy budjetga teng ravishdagi soliqli tushumlarni beradi.

Bizning fikrimizcha, budjetlar o‘rtasida soliqni taqsimlashning ikki xil turini ajratib ko‘rsatish mumkin: yopiq 
va ochiq. Yopiq holatdagi taqsimlashda barcha yig‘iladigan soliqlar davlat boshqaruv organlari tasarrufida 
qoladi. Bu holatda budjetga tushumlar quyidagilarga bog‘liq bo‘ladi:

● hududlarda olinadigan foydaning hajmiga;
● rezidentlar tomonidan olinadigan daromadlar summasiga;
● hududlarningiste'mol hajmi va tizimiga;
● hududda joylashgan mol-mulkka.
Budjetlar daromadlarining o‘lchami omillar ma’lumotlaridan aniqlanadi. Soliqlarning mahalliy budjetlarga 

nisbatan bunday tartibda taqsimlanishi, hududlarni soliqlarni yig‘ish borasida bir xil sharoitga keltirishga va 
hududiy budjetlarning soliqli doramadlarini hududlarda mavjud bo‘lgan soliq bazalari va haqiqiy rezidentlarga 
yuklatiladi, ularning soliq yukiga nisbatan tenglashtirishga yordam beradi. Soliqlarning budjetlar o‘rtasida taq-
simlanishining ochiq turi soliqlarni yuqori hukumat organi tomonidan qayta taqsimlanishidir. Ochiq turdagi taq-
simlanish sharoitida mahalliy budjetlar tushumlari hududlararo savdo, ma’lum darajadagi soliqlarning va yuqori 
hukumat organlari soliqlarining o‘zaro aloqadorligiga bog‘liqdir. Hududlararo savdoning miqdor va sifat tavsifi, 
mahalliy budjet soliqli to‘lovlarni yuritish yo‘li orqali yuqori budjetga to‘lanadigan soliqlar summasining kamay-
ishi soliqlarni budjet tizimi bo‘g‘inlari o‘rtasida qayta taqsimlanishiga asos bo‘ladi, soliqlarni qayta taqsimlanishi 
iqtisodiyotda butunlay budjet-soliq tizimini amal qilishiga bevosita tasir etadi. Rezidentlar uchun soliqlar qiymati 
va soliqqa tortish darajasi bo‘yicha mahalliy hukumat organlarining differensiallashuvi daromadlarni hududiy 
xususiyatga asoslangan holda aholi o‘rtasida qayta taqsimlanishiga yordam beradi va ishlab chiqarishni joy-
lashtirishga o‘z samaradorligini pasaytirib tasir etadi. Soliqlarni budjet tizimi bo‘g‘inlari o‘rtasida taqsimlash 
muammosini nazariy ravishda quyidagi yo‘llar bilan yechish mumkin: soliq tizimiga o‘zgartirish kiritish bilan, 
budjet tuzilishini o‘zgartirish yoki birinchi va ikkinchi yo‘llarni qo‘shish orqali. Bunda eng maqsadga muvofiq 
keladigan qaror, bu soliqlarni taqsimlashni maqbul mexanizmini ishlab chiqishdir, yani budjet tuzish salohiya-
tini ishlatilishidir. U umumdavlat soliqlarining bir qismini o‘tkazish meyorlarini budjet tizimi bo‘g‘inlari o‘rtasida 
soliqlarni qayta taqsimlanishini bartaraf etish dastagi va barcha hukumat organlarini soliqli daromadlarini aholi 
jon boshi hisobiga tengligida emas, balki soliqli daromad olishda tengligini ta’minlash sifatida foydalanish lozim.

